         		
Şizofreniyanın gediş tipləri
Şizofreniya (yunanca “schizo” – parçalayıram, “phren” – idrak, ağıl deməkdir) – tutmalar şəklində fasiləli və ya fasiləsiz davam edən tədricən kəskinləşərək şəxsiyyətin xarakter dəyişiklərinə gətirib çıxaran xronik gedişli, psixi xəstəlikdir. Xəstəliyin əsasən gənc yaşlarada meydana çıxması(17-25 yaş), geniş yayılması, xroniki gedişlə əlaqədar əmək qabiliyyətinin itməsi, etiologiya və patogenezinin dəqiq öyrənilməməsi və buna görə də məqsədəuyğun müalicəsinin olmaması onu psixiatriyanın ənaktual probleminə çevirmişdir. Bu xəstəlik keçici və ya qalıcı ola bilər. İnsanın düşüncə, duyğu və davranışlarında, özünə və ətrafındakılara  əhəmiyyətli dərəcədə təsir edən  bəzi dəyişikliklərə səbəb olan bir xəstəlikdir. Şizofreniya irsi xəstəliklərdən biridir. Bu, düşüncə prosesindəki problemlər və zəif, emosianal cavablarla xarakterizə olunan əqli xəstəlikdir. Ümümi simptonlar, paranoid və fantastik sayıqlamalar, eşitmə  hallusinasiyaları, nitqdə əks olunan düşüncə pozğunluğunun daxil olduğu yanılmalardır. Şizofreniyanın ən xarakter əlaməti psixi tamlığın parçalanması, yəni şəxsiyyətlə mühit arasındakı əlaqənin pozulasıdır. Bu psixopatoloji hal şizofreniyanın gedişinin bütün mərhələlərində, xəstəliyin klinik variantlarından asılı olmayaraq bu və ya başqa formada təzahür edən başlıca əlamət kimi daima özünü büruzə verir.
Şizofreniyanın gediş tiplərinə görə və klinik əlamətlərə görə təsnif edirlər.  1960-1969-cu illərdə A.V.Snefnevski “böyük” və “kiçik” sindromlar anlayışını irəli sürdü və xəstəliyin bütün gediş tipləri üçün xarakterik olan sindromların ardıcıl olaraq bir-birini əvəz etməsi ardıcıllığını göstərdi:
1. astenik
2. affektiv
3. nevrotik
4. paranoyal
5. hallusinator
6. psixi avtomatizm
7. parafren
8. katotonik
9. apatik-abulik sindromlar.
Bundan başqa xəstəliyin 3 gediş tipi ayırd edilir:
1. Fasiləsiz şiddətlənən gedişli şizofreniya –
1) Güclü şiddətli – yaman forma;
a) Erkən başlayan paranoid variant;
b) Yaman katotonik variant;
c) Hebefrenik variant;
d) Sadə variant;
2) Orta şiddətli – paranoid forma;
a) Paranoid variant;
b) Hallüsinator – paranoid variant;
3) Az şiddətli – süst gedişli forma;
a) Sadə variant;
b) Sarışan hallar sindromu ilə gedən variant;
c) depersonalizasiya sindromu ilə gedən variant;
d) ipoxondriya və senestopatiya sindromu ilə gedən variant;
e) isteriyayabənzər sindromla gedən variant;
f) psixopatabənzər variant;
g) paronoyal variant;
2. Fasiləli (rekurrent) gedişli şizofreniya;
1) Depressiv-paranoid forma;
2) Oneyroid-affektiv (sirkulyar) forma;
3) Oneyroid-katotonik forma;
4) Febril-katotonik forma;
3. Tutmaşəkilli şiddətlənən gedişli şizofreniya;
1) Güclü şiddətli forma;
2) Orta şiddətli forma;
a) Kəskin paranoyal tutma variantı;
b) Kəskin hallusinator tutma variantı;
c) Kəskin paranoid tutma variantı;
d) Kəskin parafren tutma variantı;
3) Az şiddətli forma;
a) Paranoid tutma variantı;
b) Hallusinator - paranoid tutma variantı;
c) Parafren tutma variantı.
